SALUT DAL DEAN
DE SOCIETAT FILOLOGJICHE FURLANE

Cjars Cunfradis, Autoritits e Amis,

al ¢ cun grant plasé — e cun emozion — che us puarti, a non de nestre Societat
Filologjiche, il plui cordial benvignit a chest Congres dal Centenari, culi a Udin,
dopo di vé scoltit lis peraulis dal Sindic de citat, Pieri Fontanin, e dal rapresentant de
Regjon autonome. Un saltt particolar a chei ch’a vegnin di plui lontan, dal Venit, di
Triest, ai amis slovens, ai nestris fradis des comunitats alpinis, i ladins de Val Badie e
i operadérs de radio romance dai Grisons, ai reladors di cheste matinade, al curadér e
ai colaboradérs dal Numar Unic, ch’o presentin ca di poc. No je la prime volte che il
Congres si lu fas a Udin. Lu vin fat chi dal 1920, il prin Congrés dopo de fondazion
de Societit, e dopo ancjemo dal 1931 e dal 1983, il Congres dal cussi clamét “Mile-
nari” de citét, che in veretdt a jerin i mil agns de prime atestazion documentarie dal
non di Udin — di agns Udin, cul insediament dal cjastelir protostoric, a 'nd a passe
tré mil. Ma chest, apont, nol ¢ un Congrés dome par Udin, ma pal nestri Istitdc, il
Congres dai cent agns de fondazion, e nissun liic al podeve jessi plui just de capital
dal Fritl par dasi dongje a memorea chest inoval.

Di an in an, di Congres in Congres, si cjatin a resoni su lis ativitits dal nestri
sodalizi e sui risultats dal nestri lavor, a presentd un cuadri di ce ch’o vin fat e di ce
ch’o pensin di fa. E chel di vué al ¢ il moment, ancje simbolic, la che une riflession di
retrospetive o magari di prospetive — tal sens ch’o vin viviit un passat lunc e impuar-
tant, ch’al merte di jessi contat, e che si proponin di vivi un avigni no mancul lunc e
impuartant — cheste riflession o vin di fle, o disevi, par une Istituzion, la nestre, che,
di cuant ch’e je nassude, e je simpri stade central tal contest cultural e civil furlan.
Chest al vares di jessi argoment dal discors dal Centenari.

Plui di cualchidun, tai ultins dis, mi a dit: visiti di chest o di chel moment de
vite de Societat; di chest o di chel benemerit, studids o President; visiti di di alc sui
rapuarts cul mont de scuele e su la formazion dai insegnants, di Marchet inca, sui
concors pai fruts, sul diari bilengil Olmis, su Scuele libare furlane e su Risultive, sui
premis pai concors di leteradure, di etnografie, di composizion musicil e teatral;
visiti di di alc su lis publicazions, tra periodichis e no periodichis, tra istituzionals e
no istituzionals, publicazions ch’a son cussi tantis che nancje no si rive a savé esata-
mentri tropis ch’a son, o sui autdrs, ancjemo, che nol ¢ nissun, in pratiche, che nol
vedi scrit pe Filologjiche.

No sta dismenteati di contid de promozion de lenghe furlane e dai cors pratics,
dal Centro di toponomastiche, de bataie pe autonomie regjonal e pe istituzion de
Universitat dal Fritl, dai progjets di cooperazion internazionil, de tutele dai bens
culturéi, tra materidi e imateriai, dai rapuarts cu lis comunitats lenghistichis de ne-
stre regjon, ma ancje in Italie o tal forest, dai slovens e dai todescs, des relazions cui
Istithts culturai des regjons alpinis, massime cui ladins.

Mi racomandi di no trascura la cuistion de unitat dal Fritil e dal Mandament di
Puart, i programs des radios e des televisions par furlan, la RAI e la stampe locil, i
vingj agns de leg 482 e ’ARLeF, lis sieltis des fameis pal insegnament de lenghe fur-
lane a scuele, ch’a son simpri plui altis.

Vistu no di nancje une peraule in cont de biblioteche socil, de incressite dai
libris e des donazions, dal nestri patrimoni artistic, de ativitdt dal DocuScuele, de
scree in Lui di Cjase Ascoli, a Gurize, de sede di Pordenon e di Tumieg, de riforme
dal “Stattit social”, ch’o vin fat chest an, dai premis e dai ricognossiments ch’o vin
viit, des associazions ch’a son nassudis e cressudis tal grim de Filologjiche, de rét
di colaborazion cul teritori, simpri plui fuarte, cu lis associazions, cu lis prolocos,
cui comuns pe Setemane de culture furlane e par altris moments di studi e di pro-
mozion de nestre culture... cir almancul di nomen4 e di ringrazii chei ch’a rico-
gnossin I'impuartance dal nestri lavor e che nus judin, la Regjon autonome, i Ents
locii, la Fondazion Fritl, la Fondazion CARIGO, il Ministeri pai Bens culturai,
la Bancje popolar di Cividat e i Istitiits dal Credit cooperatif regjonal. Si, e je vere,
al ¢ plui di cualchidun che nus da une man, ma i benemerits a son soredut i mil e
mil, i mil e mil di [6r ch’a an paiade e ch’a continuin a paii la cuote an dopo an,
par un secul a dilunc, sence pratindi nuie, se no che cualchidun si ocupi de lor
tiere: la nestre.

Cemit fasio, mi domandi e us domandi, a frontd un argoment cussi complicit e
a contd lis vicendis di une istituzion, ch’e a vivlt in prime linie i aveniments di un
Nifcent plen di tribulazions, une Istituzion 1a ch’a son passits e lassade une olme
un bon numar, se no dugj, i protagoniscj de nestre storie resint? Par falu mi judaran
il Prof. Ellero, cu la s6 relazion, e il Prof. Tilatti, presentant il Numar Unic. Jo o dis
che un sodalizi come il nestri, une associazion come la nestre, e je prime di dut une
comunitét di personis che, in plene libertat, si da dongje par tigni st i valérs de nestre
int, i valors ch’a componin lereditét storiche, cultural e spiritual dal popul furlan,
un popul, fi di Aquilee, fradi di chei altris popui d’Europe. Cheste ¢ je la mission che
cumod cent agns, te citdt di Gurize, i furlans a an decidat di dasi, fondant la Societt
Filologjiche, cheste e je la mission che nd o cirin di puarti indenant miér ch’o podin
e simpri cheste e je la mission ch’o vin di infid4 ai furlans di doman. Se dopo o vin
ancje ché di domandasi ce ch’e sares vué I'identitit furlane e la cussience di cheste
identitat, cetant profondis ch’a saressin lis lidris che nus lein a lis nestris tradizions
e a dugj i furlans, chenti e pal mont, alore la rispueste no podara no tigni cont de
Societat Filologjiche. E né o sin chi par chest.



SALUT DAL DEAN DE SOCIETAT FILOLOGJICHE FURLANE 75

Ogni moment si sint la peraule
“identitat” e nissun al sa dinus di precis
di ce che si trate. Graziadio Isaia Ascoli —
ch’al jere un grant e che no par nuie la
Filologjiche e je intitulade a lui — nus a
spiegit une vore ben, proponint pe pri-
me volte une descrizion sientifiche e ri-
gorose dal furlan, che I'identitat di une
lenghe e diven, e ven fiir, e risulte di une
“particolar combinazion” — al diseve —
di caratars ch’a son perd universai, che
si ¢jatiju in dutis lis varietats e in dutis
lis fevelis dal mont. No si trate dungje,
par Ascoli, di 14 a cirf intune lenghe un
caratar esclusif, unic, particolar, tipic
o individul, ma ben di verificA cemt
che si componin, si sistemin e si messe-
din, cheste volte si in maniere esclusive,
uniche, particolar, tipiche e individual,
i caratars ch’a son par 16r nature di dutis
lis lenghis. No je duncje — e o doman-
di scuse se o dopri un moment cualchi 1l President Federico Vicario (foto Renata Viola).
tiermin plui tecnic — une palatalizazion,
un’assimilazion, une ditongazion, une lenizion, un plural vocalic o sigmatic (va-
ladi cu la esse), une forme sintetiche o analitiche te morfologjie verbil o nominal,
lordin des peraulis a componi la frase... no son chestis lis carataristichis ch’a van
a determina l'identitat di une lenghe, par distinguile di chés altris, ma la sielte e
la “particolar combinazion”, al diseve Ascoli, di ducj chei elements chi. Cussi al
¢ ancje pal furlan, si capis, e no dome pe definizion de lenghe, ma ancje — e chi o
podin slargja il discors — pai caratars che, intune particolar combinazion, a produsin
Iidentitat dal popul furlan. Tra chei caratars chi, ma cheste e je materie di discus-
sion, o vin di meti, par gno cont, angje il fat di no mola, di tigni dtr, di vé buine
memorie, di vé une dignitit e une moralitit, di vé considerazion e rispiet par une
storie, la nestre, che no simpri e je stade gjenerose cun né, di volé pal nestri popul
e pe nestre comunitit un puest, no subordinit, dongje di chei altris popui e di chés
altris comunitats.

Parce isal nestri il prin atlant lenghistic regjonal d’Italie, "TASLEF?

Parce Jacopo Pirona publicant il so vocabolari, dal 1871, lu vevial za pensat par
doprélu in dute la regjon e lu vevial batiat “furlan”?

Parce vino un dizionari ch’al conte la biografie e lis oparis di chei ch’a an fat la
storie e lis fortunis de nestre tiere tant che il Nuovo Liruti, un’imprese straordenarie
par dimension e livel sientific?

e

I reladérs dal Congres, presentats di Elisa Michellut: di man drete Gianfranco Ellero, Andrea Tilatti,
Pietro Fontanini, Federico Vicario (foto Renata Viola).

Parce vino domandat e otignGt 'aprovazion dal Messal e dal Lezionari in lenghe
local i prins in Italie? La int no va plui a Messe come une volte, lu savin, ma su la
cuistion di principi di podé prea par furlan ancje chei che in glesie no jentrin mai a
son a scombati pal dirit de nestre comunitat cristiane di falu.

O vin il ricognossiment juridic de lenghe furlane, cu lis normativis regjonals e
statals, no sin i unics, ma parcé dome no sino rivats a elabora une lenghe comun, la
koiné di Marchet e, prime di lui, dai predis che par secui a an predicjat par furlan al
nestri popul? Al ¢ facil proponi o imponi une lenghe di riferiment cul podé che ti
derive dal dirit, da la fuarce di un stat, ma cui isal rivit a vé pardabon une “lenghe”,
ch’al viil di une varietat di (s sorelocal, tes condizions ch’o sin simpri stits n6? Lait
a domanda in Sardegne o in altris bandis, se a rivin a ¢jatd une soluzion su la lenghe;
provait a domanda in Venit o in Lombardie o in Emilie, che par a son regjons plui
grandis e ancje cun plui disponibilitAts economichis di nd, se a tegnin e a lavorin pe
161 identitat come ch’o fasin n6 pe nestre.

Savéso ce? Cheste e je la braure di jessi furlans, che ducj né o vin, e di cheste
bratire la Societat Filologjiche Furlane e je fie. La Societat Filologjiche Furlane e je
espression di cheste esigjence intime e profonde dal ctir dai furlans, magari no I'uni-
che espression, ma dal siglir une tra lis plui fuartis e claris. Se Tiziano Tessitori — o
domandi scuse se o dis simpri ché — al ripeteve che “Dugj i furlans di bon judizi a
volaran fasi dongje ae Societat Filologjiche Furlane”, par clamiju a fa scuadre e a

Il public al scolte i intervents dal Congres (foto Renata Viola).

colabori pal ben de nestre tiere, al veve plui di une reson. La Societit Filologjiche e
reste in di di vué — no mancul che in passit, salacor ancje di plui — manifestazion de
comunitat furlane, une comunitat ch’e a saviit d4si un moment di unitit e un pont
di riferiment dilunc dal ultin secul, espression di chés aspirazions e di chés dibisugnis
che il nestri popul al & domandat a fuart, ancje cuant che altris Istituzions no jerin o
no an podat o volit scoltilu.

O voi a concludi il gno discors cui ringraziaments a chei ch’a an lavorét pal bon
pro dal nestri Congres dal Centenari, la zornade di vué, ma ancje par dutis lis mani-
festazions che nus compagnin fin a Nad4l, in Fritl e far dal Fritl. Par prin lu ringra-
zii lui, siér Sindic, pe disponibilitit e pal bon acet che nus a dat, pe colaborazion te
organizazion dai events ch’o vin chi a Udin, pe condivision dal progjet editorial dal
Numar Unic Fridl.

Cul Sindic o ringrazii dute la zonte, in particolar I'assessor Fabrizio Cigolot, il
consei comunal e dute la struture dal comun di Udin, no dome pal Congres, ma
ancje par Friuli DOC, pe Setemane de culture furlane, e par dutis lis ocasions che nus
viodin colabori par promovi la furlanetit in citét.

Un ringraziament di clir, no formal, a chei ch’a partecipin a cheste zornade, a
parti di Bons. Guido Genero, ch’al 4 celebrade la Messe e ch’al 2 dade une benedi-
zion speciil ancje al gntif confenon, al coro dai fruts e al 16r mestri, a Elisa Michellut

ch’e presente il Congres cun tante professionalitat e simpatie, a Donatella Cozzi e a
dute la Jurie impegnade a valuta i lavors presentéts al Premi Ciceri... e ai premilts,
naturalmentri, par vé partecipat al concors. Cun 16r o ringrazii Dorino Minigutti,
aut6r dal filmat Furlanie, ch’o varin 'emozion di viodi ca di péc, a Valter Sivilotti,
ch’al 4 interpretat e rielaborit par né6 e par ducj Un saliit ‘e Furlanie, e I'orchestre dai
Filarmonici Friulani, che lu 4 sunit in maniere cussi intense.

L’agrat plui grant di dugj, pardabon special, al ¢ perd pal curadér dal Numar
Unic, Andrea Tilatti, ch’a son tré agns ch’al sta sot ae redazion dai doi volums Frizil,
un Numar Unic d’aur pal Centenari. Chest al ¢ pardabon un tesaur prezios pal nestri
Istitt e par dute la comunitt regjonal, un contribiit une vore impuartant par co-
gnossi mior la storie dal nestri Nafcent. Cul curadér o ai cetant agrat ancje ai colabo-
radors dal Numar Unic, a Elena e Alessandra che come simpri a an curat la segretarie
di redazion, ae tipografie ¢ a Annamaria Domini, ogni an cun né par fi plui bielis
lis nestris publicazions. O vin za dit di Marilena e di Daniela, cuarante e trente agns
ch’a vivin la Filologjiche, ma un ringraziament a dut il personal de Societit, a Katia,
Antonella, Cristina, a lis dos volontariis dal servizi civil, Giulia e Chippy. Graziis
naturalmentri ancje al Diret6r, Feliciano Medeot, ch’al cir di cori di ca e di 1a ancje
cu la gjambe pidimentade.

Pal an cu ven, tal 2020, o sin a Flumisel la Vila, un comun ancje chel impuartant
pe Filologjiche, il comun la ch’al ¢ nasstit Ugo Pellis, nestri President e benemerit
de lenghe furlane. O profiti ch’o sin chi di Madone des Graciis par sierd cuntun
invit personél e un auguri a ducj n6 ch’o sin chi in sale: no stait a cjapasi impegns,
si viodin ca di un secul, dal 2119, a fa fieste pai dusinte agns de nestre Societit Filo-
logjiche... buine zornade e mandi a dugj!

Federico Vicario

Dean de Societir Filologjiche Furlane



